Самарқанд  вилоят адлия бошқармасининг
бухгалтерияси тўғрисида
Н И З О М
I. Умумий қоидалар

1. Самарқанд вилоят адлия бошқармасининг Марказий бухгалтерияси (бундан буё матнда Бухгалтерия деб юритилади) Самарқанд вилоят адлия бошқармасининг (бундан буён матнда  Бошқарма деб юритилади) таркибий тузилмаси ҳисобланиб, ўз фаолиятини Ўзбекистон Республикасининг Конституцияси, қонунлари ва Олий Мажлиси палаталарининг қарорлари, Ўзбекистон Республикаси Президентининг фармонлари, қарорлари ва фармойишлари, Вазирлар Маҳкамасининг қарорлари ва фармойишлари, Ўзбекистон Республикаси Адлия вазирлиги тўғрисидаги низом, Адлия вазирлиги ҳайъатининг қарорлари, вазирнинг буйруқлари, фармойишлари ва йўриқномалари, мазкур Низомга асосан ташкил этади.

2. Бухгалтерия бевосита бошқарма бошлиғига бўйсунади. Бошқарма бошлиғи буйруғига мувофиқ бухгалтерия бўйсунуви адлия бошқармаси бошлиғи ўринбосарларидан бирига юклатилиши мумкин.

3. Бухгалтерия адлия идоралари ва муассасаларини белгиланган тартибда молиявий маблағлар билан таъминлашни амалга оширади, адлия бошқармаси тизимида бухгалтерия ҳисоби ва ҳисоботини ташкил этади.

II. Бухгалтериянинг вазифалари ва функциялари

4. Бухгалтериянинг асосий вазифаларига қуйидагилар киради:
Адлия бошқармасида бухгалтерия ҳисоби ва ҳисоботи юритилишини ташкил этиш, шунингдек, адлия идоралари ва муассасаларида бухгалтерия ҳисоби ва ҳисоботи юритилишини ташкил этиш;

пул маблағларини, товар-моддий бойликларни ва асосий воситаларни ҳаракати бўйича бухгалтерия ҳисоби ва ҳисоботларини белгиланган қоидаларга асосан қатъий олиб борилишини таъминлаш;

молиявий ҳисоботларни таҳлил қилиш ва умумлаштириш;

белгиланган тартибда тасдиқланган смета харажатлари рўйхатига мувофиқ адлия идоралари ва муассасаларини ўз вақтида ва тўлиқ молиялаштирилишини таъминлаш;

бошқариш ишлари самарасини ошириш мақсадида бухгалтерия ҳисоб-китобларининг кўрсаткичларини умумлаштириш ва иқтисодий таҳлил қилиб бориш;

адлия идоралари ва муассасаларининг бюджет ва бюджетдан ташқари ҳисоб рақамларига пул маблағларининг келиб тушиши, уларнинг мақсадли ва тўлиқ сарфланишини ташкиллаштириш, ўрганиш, таҳлил қилиш ва натижаси юзасидан раҳбариятга ахборот бериб бориш;

бюджет ҳамда бюджетдан ташқари жамғармалардан ажратилган маблағларни ҳамда моддий-товар бойликларнинг мақсадли ишлатилиши юзасидан назорат ўрнатиш ва бу йўналишда амалга оширилган ишлар бошқарма раҳбариятига ҳисоботлар бериб бориш;

белгиланган иш ҳақи фондининг лимитлари миқдорида бошқарма аппарати, адлия идоралари ва муассасалари ходимлари ва хизматчилари сонининг штат рўйхатларини ишлаб чиқиш ҳамда тасдиқлаш учун тақдим этиш, ходимлар иш ҳақини ўз вақтида берилишини таъминлаш;

активларнинг мавжуд ҳолати ва ҳаракати, мулкий ҳуқуқлар ҳамда мажбуриятлар, кредиторлик ва дебиторлик қарздорлик ҳолати тўғрисидаги маълумотларни бухгалтерия ҳисоботларида тўлиқ ва тўғри акс эттирилишини таъминлаш;

бюджет ва бюджетдан ташқари ҳисоб рақамларга хўжалик фаолиятидан, пуллик хизматдан келиб тушаётган тўловларни тўғри ҳисобланишини ҳамда ўз вақтида ўтказилишини ташкиллаштириш, ҳисобини юритиш, умумлаштириш ва натижаси юзасидан раҳбариятга ахборот бериш;

адлия бошқармасининг бухгалтерия соҳасидаги фаолиятини мувофиқлаштириб бориш ва умумий раҳбарликни амалга ошириш.

тасдиқланган смета харажатлари рўйхати асосида молиялаштириш учун ажратилган маблағларни белгиланган тартибда кўчириш чораларини кўриш ва мақсадли ишлатилишининг ҳисобини юритиш;

Моддий-товар  бойликларнинг, техника, бино ва иншоотларнинг, шунингдек, бошқа мол-мулкларнинг ҳисоб-китобини юритиш, шу жумладан, уларни ҳисобдан чиқариш, қайта баҳолаш ишларини амалга ошириш, етказиб берилган маҳсулотларда камомад, яроқсиз ва сифатсиз ҳолатлар аниқланганда, улар юзасидан даъво аризалари тайёрлаш;

Адлия бошқармасининг бюджет ва бюджетдан ташқари ҳамда Суд ва адлия идораларини ривожлантириш жамғармасига оид йиллик, чораклик харажатлар сметасини тайёрлаш, бошқа ҳисоб рақамларидаги пул маблағларига оид йиллик, чораклик харажатлар сметасини умумлаштириш, ажратилган маблағларни белгиланган тартибда кўчириш ва мақсадли сарфланишини назорат қилиш;

5. Бухгалтерия ўзига юклатилган вазифаларни бажариш учун қуйидаги функцияларни амалга оширади:

бошқармада пул маблағларини, моддий-товар бойликларни ва асосий воситаларни ҳаракати бўйича ҳисоботларнинг лозим даражада юритилишини ташкиллаштиради;

молиявий ҳисоботларни таҳлил қилиб, умумлаштиради, вазирлик раҳбариятига ва тегишли идораларга маълумот тақдим қилади;

бошқармага ажратилган иш ҳақи фондининг тўғри ишлатилишини, шунингдек, иш ҳақидан бюджет ва бюджетдан ташқари жамғармаларга тўловларни тўғри ҳисобланишини ҳамда ўз вақтида ўтказилишини таҳлил қилади;

моддий-товар бойликлар, нақд пул маблағлари олиб келиш, бажарилган ишлар ва хизматларни қабул қилиш бўйича ишончномалар беради, уларни рўйхатга олади ва ҳисобини юритади;

бошқарма томонидан тузилган хўжалик шартномалари ижросини назорат қилади, тўловларни ўз вақтида амалга оширилишини таъминлайди, шартномалар нусхасини сақлайди;

III. Бухгалтериянинг ҳуқуқлари ва мажбуриятлари

6. Бухгалтерия ўз зиммасига юклатилган вазифаларни бажаришда қуйидаги ҳуқуқларга эга:

 
 Бўлимлар ва идоралардан тегишли ҳужжатларни талаб қилиш, масъул мутахассислардан тушунтириш сўраш;

ажратилаётган пул маблағларининг адлия бошқармаси томонидан мақсадли сарфланишини умумлаштириб, таҳлил қилиш;

ўз фаолиятида хато ва камчиликларга йўл қўйган бухгалтерия ходимларидан тушунтириш хатлари талаб қилиш;

бухгалтерия фаолиятини такомиллаштириш, мувофиқлаштириш юзасидан топшириқ хатлари, кўрсатмалар, огоҳномалар, тақдимномалар, танбеҳ хатлари тайёрлаш, раҳбарият буйруғи асосида текшириш олиб бориш ва натижалари бўйича маълумотлар ҳамда далолатномалар тузиш, қонунбузарликларни олдини олиш чораларини кўриш;

7. Бухгалтерия бошқармада бухгалтерлик ҳисоб-китобларини ва ҳисоботларини юритилиши, молиявий режалаштириш ишларини ташкиллаштирилиши, маблағларни иқтисод қилиниши, адлия идоралари ва муассасаларига ажратилаётган пул маблағларини асослилиги ҳамда уларнинг мақсадли сарфланиши юзасидан умумий жавобгар ҳисобланади.

IV. Бухгалтерия фаолиятини ташкил қилиш

8. Бухгалтерия фаолиятига бош бухгалтер раҳбарлик қилади ва Адлия вазири томонидан лавозимига тайинланади ва лавозимдан озод этилади, бухгалтериянинг бошқа ходимлари адлия бошқармаси бошиғи томонидан лавозимига тайинланади ва лавозимдан озод этилади.

9. Бухгалтерия ходимлари ўртасида вазифалар бошқарма бошлиғи ёки ўринбосари томонидан тасдиқланадиган мансаб йўриқномасига асосан тақсимланади.

10. Бош бухгалтер: 

бошқарманинг молия-хўжалик фаолияти бўйича бухгалтерия ҳисобини амалга оширади, моддий молия ва меҳнат ресурсларидан тежамли фойдаланиш устидан назоратни амалга оширади;

ҳисоб-китоб иш режалари, бошланғич ҳисоб-китоб ҳужжат шакллари, намунавий шаклда белгиланмаган хўжалик операцияларини расмийлаштиришда қўлланиладиган шакллар, ички бухгалтерия ҳисобот ҳужжатларини ишлаб чиқиш ва қабул қилиш ишларига раҳбарлик қилади;

молия ҳўжалик операцияларининг амалга оширилиши устидан назорат қилади, бухгалтерия ахборотлари ва ҳужжатлар алмашинуви қайта ишланишини таъминлайди;

бошқарманинг бухгалтерия ҳисоби ва ҳисоботлари ҳисоб-китобини юритади;

бухгалтерия ҳисобини юритишда замонавий техник қурилмалар ва ахборот технологияларидан фойдаланиш, ҳисоб-китоб ва назоратнинг ривожланган усул ва шаклларини жорий қилинишини таъминлайди;

бошқарма фаолияти бўйича бухгалтерияга оид, бошқарманинг мулкий аҳволи, кирим ва чиқимлар, молиявий интизомни мустаҳкамлашга йўналтирилган ишончли ва тўлиқ ахборотларни шакллантиради ва ўз вақтида тақдим этилишини ташкиллаштиради;

бошқарманинг мол-мулки, хўжалик операциялари ва мажбуриятлари, келиб тушувчи асосий манбалари, товар-моддий бойликлари ва пул маблағлари, уларнинг ҳаракати, смета харажатлари бажарилиши, молия хўжалик фаолияти натижалари, шунингдек, молиявий, ҳисоб-китоб ва кредит операциялари ҳисобини юритади;

бажарилган ишлар, иш ҳақи бўйича ҳисоб-китоблар, солиқлар ва йиғимларни бюджет ва бюджетдан ташқари фондларга тўғри ҳисоблаш, ўтазиш, банк муассасаларидаги тўловлар, шунингдек, ходимларга моддий ёрдам маблағлари ажратиш юзасидан қонуний, тўғри ва ўз вақтида ҳужжатлар расмийлаштирилишини таъминлайди;

ўрганишлар натижасида аниқланган мавжуд аҳвол юзасидан тадбирлар белгилаш, кўрсатма, огоҳнома, тақдимнома ва бошқа ҳуқуқий таъсир чоралари кўриш бўйича ҳужжатлар тайёрлайди ва раҳбариятга таклиф киритади;

меҳнат ва ижро интизомини бузган бухгалтерия ходимларини интизомий жавобгарликга тортиш ҳақида раҳбариятга таклифлар киритади.

хизмат гувоҳномасини кўрсатган ҳолда бирон-бир тўсиқсиз адлия органлари ва муассасалари биноларига, бухгалтер ва касса хоналарига кириш, хонадаги ва темир шкафларида мавжуд ҳужжатларни олиш ва текшириш, ҳисоб-китобга оид барча ҳужжатларни олиб қўйиш ёки нусҳа талаб қилиш ҳуқуқига эга.

Молия вазирлиги томонидан ажратилган барча маблағлар бўйича ҳар ойнинг якунида ҳисоботларни тайёрлайди ҳамда белгиланган тартибда Адлия вазирлигига топширади;

ходимлар меҳнатига ҳақ тўлаш шакли ва тизимини Ўзбекистон Республикаси  қонунлари ва бошқа норматив-ҳуқуқий ҳужжатларга мувофиқ амалга оширади;

молиявий-режалаштириш ишларига бошчилик қилади;
11. Бухгалтерия ўз фаолиятини амалга оширишда адлия идоралари ва муассасалари ҳамда бошқа идоралар билан ҳамкорлик қилади.

12. Бухгалтерия ўз фаолиятини амалга оширишда ва расмий ҳужжатларни муҳрлашда Адлия бошқармаси номи ва Ўзбекистон Республикаси герби туширилган муҳрдан фойдаланиш ҳуқуқига эга. 
